
Sazetak

Teorija religijskog pluralizma predstavlja novi pristup u sferi religijskih
istrazivanja, i ako se u vrijeme Ibn Arebija i Mevlane i govorilo o ovoj
temi ona nije bila naslovljena kao religijski pluralizam. Uprkos tome,
zagovornici religijskog pluralizma, posebno John Hick, smatrali su da su
muslimanski gnostici poput Ibn Arebija i Mevlane dijelili stajalista slicna
njihovim, i pri tome su se pozivali na neke iskaze ovih gnostika.

John Hick vjeruje da razlicite religije, ¢ak i kada nude razli¢ite odgovore
i reakcije na bozansku stvarnost, sve mogu biti izvor iskupljenja, upot-
punjavanja nefsa i izbavljenja svojih sljedbenika. Pomnom analizom Ibn
Arebijeve i Mevlanine misli jasno je da se stajalista ova dva muslimanska
gnostika koja se, uvjetno kazano bave temom pluralizma, u svom temelju
razlikuju sa religijskim pluralizmom o kojem govori Hick, jer oni smatraju
da, u biti, postoji samo jedna izbaviteljska religija koja u sebi objedinjuje
sve zbilje kao i sve mogucée puteve ¢ovjekova izbavljenja. To je upravo re-
ligija islama koja sebe definira kao “prepustanje Bogu”. Do¢im ovi drugi
vjeruju daidruge religije sadrze zbilju i da u skladu sa stupnjem sadrzane
zbilje, te religije mogu svoje sljedbenike dovesti do spasenja i iskupljenja.

Ali, ukoliko bi sljedbenici drugih religija stekli saznanja o islamskoj tra-
diciji i prionuli uz nju, dosegnuli bi vece stupnjeve od iskupljenja.
Kljucne rijeci: spasenje, izbavljenje, religijski pluralizam, John Hick, Ibn
Arebi, Mevlana.

1. Uvod

Pitanje izbavljenja razlicitih religija u znacenju da li sljedbenici svih
religija pripadaju spasenima ili su samo pripadnici jedne odredene
religije oni spaseni koji ¢e dospjeti u Raj, jedno je od veoma bitnih pi-
tanja kada se radi o raznolikosti i pluralitetu razli¢itih religija. U okrilju
krs¢anske teologije postoje tri rasirena i razli¢ita tumacenja o spasenju i
iskupljenju razlicitih religija koja se determiniraju pojmovima religijski
redukcionizam; religijski inkluzivizam i religijski pluralizam.

Kada se govori o spasenju i iskupljenju akcenat je na ovome: Ko
ima dozvolu ulaska u Raj? Odgovor redukcionista je da u Raj mogu uéi
iskljucivo oni koji pripadaju njihovoj religiji. Primjera radi, krs¢ani koji
smatraju da postoji samo jedan put spasenja, a to je slijedenje krs¢anske
tradicije, mogu se smatrati redukcionistima. Inkluzivisti kapije Raja
drze nesto otvorenijima kako bi poc¢asni krs¢ani koji sudjeluju u nekim
nekrs¢anskim religijskim tradicijama ali za koje se — prema krs¢anskim
mjerilima — moze kazati da zZive kreposnim i moralnim zZivotom mogli
uéi u Raj. Carl Ritter naziva ih “bezimenim kr$¢anima” (62, 12).

Ali teorija religijskog pluralizma, za razliku od dvije prethodne teo-
rije, smatra dopustenim ulazak u Raj bez obzira na rasu, boju i uvjerenje
za svaku osobu koja se unutar jedne religijske tradicije transformira iz

“‘egocentri¢nog” u “stvarno’.

John Hick, glavni zagovaratelj teorije religijskog pluralizma, sma-
tra da su muslimanski gnostici, napose Ibn Arebi i Mevlana, kada se
radi o spasenju i iskupljenju razlicitih religija, zauzeli pristup sli¢an
njegovoj teoriji pluralizma. On objasnjava da kod sufija kakvi su Ibn
Arebi i Mevlana nedvojbeno nailazimo na pluralizam. Na tragu toga,
Hick nastoji tumaceéi uvjerenja muslimanskih gnostika kroz prizmu
pluralizma, reducirati ih na njegov religijski pluralizam. Stoga ¢e se u
ovome radu kao prvo objasniti Hickova teorija izbaviteljskog pluralizma,
a potom cCe se odvojeno analizirati stajalista Ibn Arebija i Mevlane o
spasenju iiskupljenju sljedbenika razlicitih religija, kako bi se na koncu

ponudila kriticka analiza teorije izbaviteljskog religijskog pluralizma u
Ibn Arebijevu i Mevlaninu svjetopogledu.

2. Izbaviteljski pluralizam Johna Hicka

Hickova teorija kognitivnog spasenja predstavlja reakciju na reduk-
cionisticko razumijevanje spasenja od strane kr$éanstva, na temelju
kojeg je jedini put spasenja vjerovanje u iskupiteljsku Kristovu smrt
i krstenje. Hick spasenje poima kao mijenjanje iz egocentri¢nosti u
teocentricnost, i na temelju tog generalnog i neodredenog mjerila
vjeruje da ne samo krsc¢anstvo, nego i sve druge religije mogu svojim
sljedbenicima osigurati iskupljenje i spas. Na temelju kazanoga, Hick
smatra da sve religije, a time i svi idejni pravci u svijetu, osiguravaju put
spasenja za svoje sljedbenike. Hick, Stavise, dopusta da i komunizam
moze osigurati put spasenja nekim osobama; u najmanju ruku on
zbog naucavanja komunizma nije spreman odbaciti ovu opciju (39, 17).
Prema tome, teorija religijskog pluralizma u kr§¢anstvu moze se motriti
kao jedna teorija kognitivnog spasenja koja je nastala kao reakcija na
specifi¢no vjerovanje kri¢anstva o spasenju i iskupljenju.

Hick ne vjeruje u bitsku vaznost vjerovanja i religijskih djela nego
prema ovome ima instrumentalizirani pogled. Prema njegovom mi-
$ljenju vaznost djela i religijskih uvjerenja jeste u nac¢inima koje nude
kada se radi o mijenjanju covjeka; tj., ukoliko mogu egocentri¢nu osobu
promijeniti u teocentricnu. Dakle, Hick smatra kako je mogucée da se
dvije grupe religioznih osoba ne sloze oko nekih uvjerenja i djela, ali
to neslaganje nema nikakva uticaja na promjenu podstaknutu ovim
uvjerenjima i djelima i sva ona mogu biti podsticajna i mogu li¢nost
transformirati u teocentri¢nu osobu. O tome kaze:

“Ja sam, prema onome §to ja znam, uvjeren da neko ko se sa mnom
razilazi, primjera radi, u ovome daje Isa imao oca u ljudskom obliku,
da takav — mogucde je — (ne zasigurno) grijesi. Ali premda postoji
uvjerenje u njegovu mogucu gresku, ja, isto tako, vjerujem i svjestan
sam da upravo ta osoba — potpuno je moguce — bude bliza Bozijoj
zbilji od mene samoga. Postojanje ove svjesnosti (koja se, u princi-
pu, uvijek mora odrzavati) je iznimno vazno jer ona ima uticaja da
umanji prekomjerno i nepotrebno oslanjanje na razlike utemeljene
na povijesnim prosudbama. Takve razlike nikada ne predstavljaju
prioritet prvog stupnja” (22, 158).

Hick vjeruje da su razlicite religije u proteklim stolje¢ima egzistirale
u apsolutnom neznanju jedna o drugoj. Premda su tokom niza godina
veliki pokreti vodili ka uspostavljanju medusobnog kontakta ove dvije
doktrine, ali ova akcija i reakcija, posebno kada se radi o krs¢anstvu i
islamu, uglavnom se temeljila na suprotstavljenosti tako da nije postojao
dijalog niti bilo kakav vid dubljeg i uzajamnog poznavanja pripadnika
jedne religije o drugoj religiji. Tek unazad stotinjak godina mogu se
pronaci znanstvena istrazivanja o svjetskim religijama koja nude jedno
dublje poimanje i upoznavanje sa drugom religijom, a u kontekstu toga
i sa razlic¢itim tumacenjima spasenja i iskupljenja.

3. Epistemoloski temelji Ibn Arebija i Mevlane vezano za

izbaviteljski aspekt religija
3.1. Jedinstvo religija i pluralnost vjerozakona

Pozivajucéi se na Kur’an ¢asni Ibn Arebi smatra da su nacela i op-
Cenitosti religije izuzeti od promjena. On smatra kako religija sadrzi
nepromjenljive segmente koji su zajednicki svim bozanskim vjero-
zakonima, ali i segmente koji su promjenljivi i koji korespondiraju sa
vremenom i mjestom i spusteni su prema zahtjevima i stanju ¢ovjeka
tog vremena i mjesta. Prema Ibn Arebiju svaki od vjerozakona odnosi
se na poseban stupanj (magam), ali Muhammedov vjerozakon se odnosi
na stupanj bez stupnja, jer u njemu su sadrzani svi stupnjevi, ali se ne
vezuje ni za jedan. Dakle, ako svaki vjerozakon posmatramo sam po
sebi, on je valjan; ali ako te vjerozakone motrimo sa aspekta islamskog
vjerozakona, stoga $to u sebi ne sadrze svu zbilju, oni dakle nisu valjani.

O istome u svojim stihovima govori i Mevlana. On vjeruje da je
bozanska religija jedna, a da su njene zbilje bile upitne i da se u skladu
sa poimanjem ljudi, u svakom vremenu spustao jedan njen segment u
formi vjerozakona jednoga od vjerovjesnika. Ali ta razlika vjerozakona,
vjerovjesnika i prednost jednih nad drugima ne treba biti povod da
religiju motrimo kroz prizmu mnostvenosti.

Do Kijameta ce ocitovanja Musaa biti.
Svjetlo je isto, lampe Ce se promijeniti.

Ulja i fitilji su ti $to su u stanju promjene,
a Svjetlo se ne mijenja jer iz gajba ono je.
(M3: 1254-1256)

3.2. Jedan izvor religije

Kada se govori o pluralnosti religija Ibn Arebi i Mevlana ne od-
bacuju Boga niti pocovjecuju religiju nego prosiruju sferu bozanskih
oditovanja i s obzirom na njihovo vjerovanje u jedinstvo bitka ta ocito-
vanja objasnjavaju stupnjevima egzistencije. Ova dva gnostika vjeruju
da bozanska religija potice iz Svijeta svetosti i Bozanske Biti i da ljudski
rod to ne moze dosegnuti.

Ibn Arebi smatra da je pluralnost religija produkt bozanskih odnosa,
a ne produkt ljudskih relacija.

Mevlana smatra da su postojei pluraliteti u svijetu, a u tom kon-
tekstu i pluralnost religija, produkt pluralnosti bozanskih relacija ¢iji
korijen seze do jedinstva bitka. Ovo znacenje se proteze s kraja na kraj
Mesnevije u znacenju da je stvoreno ogledalo Boga u kojem se o¢ituju
bozanska imena i svojstva:

Zamisli stvorenja da su voda Cista, bistra,
u kojoj se ljeskaju svojstva Zul-DZelalova.

Njihovo znanje, pravednost i dobrota,
u vodi bistroj sja k'o zvijezda nebeska.

(M6: 3172-73)

3.3. Razlike

Kao sto je kazano ova dva velika gnostika imaju zajednicko stajaliste
u dva pitanja, jedinstvo religija i jedinstvo izvora za sve religije $to je
klju¢no kada je rije¢ o jedinstvu bitka. A razlika izmedu Ibn Arebija i
Mevlane je uglavnom u metodi. Mevlanin metod je da posredstvom pri-
Ca, predaja, legendi svome citatelju predoci najprofinjenije suptilnosti
i potankosti spoznaje, pri tome ne posezudi za hiperbolom niti zamr-
Senim izrazima. Ali Ibn Arebi smatra da jedini put dosezanja zbiljske
spoznaje stvari jeste da tragatelj ulaze kontinuirani trud na spoznajnoj
stazi, a da bi to objasnio koristi teske i komplicirane izraze. Ibn Arebi
je, prije svega, inventivan mislilac sklon umovanju, a Mevlana je asik.

Ibn Arebi ima odgovor na svako pitanje. Dakle, njegov put izaziva
paznju onih putnika koji za svako pitanje zZele cuti adekvatan odgovor,
a te odgovore traze u vlastitome fitretu kojeg je kreirao Bog. Druga
grupa ljudi tezi samo da uroni u bozansku ljubav, i Mevlana se obrac¢a
upravo takvima.

4. I1zbavljenje drugih religija u Ibn Arebijevu svjetopogledu

Ibn Arebi smatra da je izvjesni konac svih stvorenja sreca, ali ljudi
ne mogu biti sigurni da li ¢e tu sre¢u zadobiti u Barzahu ili u pedeset-
hiljadugodisnjem Danu prozivljenja.

Na osnovu Ibn Arebijevih djela u kojima se govori o izbavljenju
razlicitih religija moze se zakljuciti da religija i vjerozakon koji su svojim
uvjerenjima i primjenom obavezujuéi za ¢ovjeka mogu mu osigurati
njegovu ahiretsku sre¢u ili nesre¢u. Dakle, trebamo razmotriti koja je to
religija, i koji je to put spasonosan za ¢ovjeka, po misljenju Ibn Arebija.

4.1. Sreca je u slijedenju ispravnoga puta

Ibn Arebi govori o tri ispravna puta: Allahov put, blagodarstveni put
i put Muhammeda, alejhisselam. “Allahov” put je sveobuhvatan i njime
je obuhvaéeno sve stvoreno. Ibn Arebi smatra da putevi kojima se kre¢u
sve stvari, vraéaju se Bogu, jer svaka osoba, zapravo, ocituje odrednice
jednoga od Bozijih imena. A “Allah” je sveobuhvatno ime. Dakle, nije
problem da stvari svijeta iako o¢ituju tragove i odrednice jednoga od
imena3, istovremeno ocituju i reflektiraju i ime “Allah”.

Ali da bismo dosegnuli srecu i spasenje trebamo slijediti onaj put
kojim ¢emo dosegnuti potpuno savrsenstvo Bozanskog Lica; tj., trebamo
slijediti ona svojstva egzistencije koja ¢e pomo¢i ¢ovjekovoj dusi da
postigne potpunost. Jedno od bozanskih svojstava koje pomaze ¢ovje-
kovoj dusi na ovome putu jeste blagodat. “Blagodarstveni put”, prema
misljenju Ibn Arebija, jeste put onih kojima je Bog darovao blagodati. Svi
vjerovjesnici i poslanici su donijeli ovaj put. Drugim rijecima, premda
svi putevi vode ka Bogu, ali je put sre¢e upravo onaj koji je dosao kroz
vjerozakon. Dakle, ljudi se ne mogu oslanjati ¢isto na ono $to im je Bog
dao sa aspekta stvaranja, jer moguce je da ih to odvuce ka nesredi, ve¢
trebaju slijediti Vagu koju je definirao Bog i koja u sebi sadrzava sre¢u
(230, str. 8).

Aliidealan put za postizanje srece je onaj treci, koji je uziiod onog
drugog puta. To je Muhammedov, alejhisselam, put koji je smjesten
unutar upute koja je samo i jedino data njemu, a to je kur’anska uputa.
U svakom slucaju, zbog sveobuhvatnosti islamskog vjerozakona, ovaj
put u svojoj biti obuhvata sve puteve prethodnih vjerovjesnika.

“Jedan od puteva je put blagodat. I to je put onih ‘kojima si blagodat
svoju darovao’ (Fatiha, 5). I ono na $ta Bog ukazuje kada kaze: Svima
vama smo zakon i pravac propisali’ (Maide, 48). Dakle, Muhammedov,
alejhisselam, sljedbenik odabire njegov put, a ostale puteve napusta, i
premda priznaje valjanost svih drugih, ali se ne povinuje nijednome
osim njegovog. Sva svojstva koja su sadrzana u svakom od puteva vra-
¢aju se Muhammedovu putu, jer je njegov vjerozakon sveobuhvatan i
odredbe svakog vjerozakona su unesene u njegov vjerozakon. Njegov
vjerozakon sadrzi sve ostale vjerozakone, ali ti vjerozakoni u sebe ne
ukljucuju njegov vjerozakon” (3-4: 410).

Da bi ¢ovjek dosegnuo potpunu puninu nuzno je aktiviranje svih
svojstava bitka, a za to mu je neophodan vjerozakon, jer on nema spo-
znaju o svojoj bozanskoj formi. Poimanje vrijednosti svih bozanskih
svojstava, a potom aktiviranje svakoga od njih, na odgovarajudi i rav-
nomjeran nacin, je izvan ¢ovjekovih mogucnosti. Stoga sto se ¢ovjekov
fitret objektivizira posredstvom bitka, a bitak je nespoznatljiv i neograni-
cen, dakle, ljudima je zarad samospoznaje potreban vjerozakon (6: 327).

4.2. Milost prethodi srdzbi

Milost znaci da Bog neuvjetovano daje bitak svakom egzistentu, i
stoga $to je Bog Uzviseni “Darovatelj” bitka svemu stvorenom, Njegova
milost obuhvata sve.

Dakle, prethodenje Bozije milosti ima znacenje da je Bog Uzviseni
sve stvari uspostavio u formi nepromjenljivih realiteta na nacin da
su objelodanjene u Njegovom bitku, prije nego su kroz pokornost i
nepokornost razluc¢ene na dobro i zlo (18: 111). Dakle, duse su, temeljem
prvotnog fitreta kada jos$ uvijek nisu bile zaprljane i pod zastorom, bile
jedinstvene i na ispravnom putu, i ovaj fitret se ne odnosi na neke po-
sebne osobe, kao $to se i kaze u predaji: “Svako dijete se rada u islamu,
ali ga njegov roditelj ucini zidovom, krs¢aninom ili vatropoklonikom!”

Ali, smatra Ibn Arebi, zabluda i lutanje u kojem se nadu duse im
je pridodano na temelju njihovih odredenih sposobnosti, ne njihovih

bitskih i sustinskih sposobnosti; tj., kada su covjekovu prirodu prekrili
tamni zastori, tada je i zabluda pridodana njegovoj dusi, i ta zabluda
je, takoder, dusi pridodala i srdzbu; stoga i zabluda i srdzba nisu bitske,
nego su, dakle, pridodane dusama. Ali, zadovoljstvo i milost, a prema
odredbi da “Moja milost prethodi Mojoj srdzbi” su bitske kategorije
duse. Ono sto je pridodano ono iscezava, ali ono sto je bitsko ono ostaje
(7: 188).

Dakle, Ibn Arebi prihvata Boziju srdzbu, ali on smatra da srdzba nije
obicni osjeéaj ljutnje. I srdzba poput milosti posjeduje egzistencijalnu
prirodu, ali uprkos tome srdzba dolazi nakon milosti, jer sama srdzba
je jedan od vidova nepresusne BoZije milosti, kako Sejhul-ekber i kaze:
“Postojanje srdzbe je segment Bozije milosti prema robovima, dakle,
Bozija milost prethodi Njegovoj srdzbi i dolazi prije nje” (Ibid., 134.).

S obzirom na to da je Bog konacnica svakog puta i da obuhvata svaku
stvar, “Bozija milost obuhvata sve”. Dakle, kakav god da je ¢ovjek, bilo
da je od stanovnika Dzenneta ili DZehennema, na koncu ¢e dosegnuti
sreCu; a ta sreca, to je ono do ¢ega on doseze, u skladu sa njegovim
duhom i djelima.

Srdzba, dakle, predstavlja vid Bozije milosti, i to da ¢e vecina
egzistenata u svijetu zbog svoga predodredenog upotpunjavanja biti
izlozena Bozijoj srdzbi i kazni, premda to nije Njegova blagost, ali je to
u skladu s odredbom “On je s vama”.

Bozija milost je s onu stranu dobra i zla, odnosno nema nikakve
vaznosti da li je ono $to je predmet stvarne milosti dobro ili zlo. Zato
Ibn Arebi, a zbog sveopcenitosti Bozije milosti, i dzehenemlije smatra
vrijednim Bozije milosti.

4.3. Obuhvatanje stanovnika dZzehennema Bozijom milos¢u

Pitanje vjecnostii stalne patnje jedna je od kompliciranosti o kojoj
su muslimanski mislioci imali razli¢ita misljenja. Naravno, niko od
muslimanskih teologa, filozofa, gnostika... nije dovodio u pitanje princip
vjecnosti dzehennema, ali su se, izmedu ostalog, razlike javile u pogledu
trajanja patnje, tj., da li je patnja vjecna ili moze biti prekinuta?

Glavni teoreticar medu sufijama koji je govorio o prekidu patnje
jeste Ibn Arebi. On smatra da iz vanjstine kur’anskog teksta proizilazi
da patnja ima odredeno trajanje (4: 77). Prema njegovom misljenju ne
postoji tekst koji ukazuje na neprolaznost patnje. Ali, kada se radi o

neprolaznosti dzenetskih blagodati postoje neosporivi tekstovi (Ibid.,
I: 164).

Ibn Arebi vjeruje da stanovnici vatre na temelju pravde ulaze u DzZe-
hennem, a da stanovnici DZenneta ulaze u Dzennet Bozijom miloséu.
Dzenetlije ¢e u DZennetu boraviti u spokoju i blagodatima koji nisu
uvjetovani njihovim dobrim djelima na ovome svijetu. A dzehenemlije
¢e nakon ulaska u DZehennem trpiti kaznu prema svojim djelima, a ne
preko toga.

Ibn Arebi smatra da ne postoji nista sto nije obuhvaceno Bozijom
milosc¢u, jer je Bog Milostivi i ovog svijeta i Ahireta. U skladu s tim, svje-
tlica BoZije milosti obasjava i dzehenemlije o kojima se kaze “vjecno ce
unjoj biti”, tj., vjecno u vatri. Ali to ne znaci vje¢nost patnje, jer, moguce
je da budu u vatri, ali da nemaju osjecaj patnje (13: 112).

I premda Ibn Arebi, i generalno sufije, smatraju da su i dzehene-
mlije obuhvacene miloséu i blagodatima Bozijim, ali, po njima, postoji
razlikaizmedu blagodati DZehennema i DZenneta. Blagodati stanovnika
Dzehennema su u necistim i prljavim stvarima, kao sto su blagodati
stanovnika DZenneta u lijepim i ¢istim stvarima. DZehenemlije poput
balegara uzivaju u prljavstini.

5. Mevlanin stav o religijskom izbavljenju

Analizom Mevlaninih stihova, napose u Mesneviji, uocit cemo daje
Mevlanin stav o spasenju daleko $iri nego $to se moze zapaziti kod vecine
mislilaca islamskog svijeta. Mevlana vjeruje da ¢e ne samo vjernici koji
su pocinili veliki grijeh na koncu biti izbavljeni iz dzehenemske vatre,
nego ¢e dzehenemska patnja biti dignuta sa svih stanovnika dzehenne-
ma, bili nevjernici ili muslimani.

5.1. BoZija milost

Bog u kojeg, na temelju kur’anskih naucavanja, vjeruje Mevlana je
Bog Koji posjeduje svojstva ljepote i sile ili blagosti i premodi ili milosti
ikazne. Ali veza Boga UzvisenogiNjegovih djela u odnosu na stvaranje
egzistenata i njihove stvaralacke i vjerozakonske upute je ustrojena na
principu svojstva ljepote (blagosti, milosti), a prema kur’anskom ajetu:
Gospodaru nas, Ti sve obuhvacas milos¢u i znanjem (Mu’'min, 7). Stvaranje
svijeta i svih egzistenata pociva na milosti:

Nisam naredio ibadet da korist imam Ja,
vec da milost iskaZem svojim robovima.

Od njihovog slavljenja necu Cist postati,
nego Ce se oni procistiti i prosvijetliti.
(M2: 1756)

5.2. Spasenje monoteista i vjernika u Mevlaninu svjetopogledu

Spasenje monoteista i vjernika se u Mevlaninoj Mesneviji motri u
kontekstu zagovornistva plemenitog Poslanika na Sudnjem danu. Bog
je Poslaniku podario zagovornistvo i na ovom i na onom svijetu. Ovo-
svjetovno zagovornistvo Poslanikovo znaci da je on neprestano, tajno i
javno, molio Boga da uputi njegov narod govoreéi: “Uputi moj ummet
jer oni ne znaju.” A vazan primjer Poslanikova zagovornistva na onome
svijetu jeste da ¢e on moliti: BoZe pokazi Ljepotu Svoju mome ummetu” 4

Prema predaji na Dan Kijameta svi ljudi i sljedbenici svih vjerovje-
snika ¢e imati potrebu za zagovornistvom Pecata poslanika. Toga dana
ostali poslanici, a medu njima i Ulul-azm, Nuh, Ibrahim, Musa i Isa nece
se modi zauzimati za Ademovo potomstvo i molbe za svoju zajednicu
¢e prenijeti na Poslanika, alejhisselam. On ¢e se zauzimati ¢ak i za one
koji imaju trun imana u srcu i oni ¢e biti spaseni od dZzehenemske
patnje (11: 126).

Mevlana, a na temelju spomenute predaje, smatra da e svi poslanici
biti pod barjakom hazreti Muhammeda, a taj ¢e se uzviseni polozaj
objelodaniti na Dan Kijameta:

Adem i vjerovjesnici, reCe Mustafa,
Ce stati iza mene, ispod mog barjaka.

Zbog toga je rekao on koji je pun vrlina,
iako pojavom posljednji, al’ prvi sam ja.

lako vanjstinom od Adema nastah ja,
al’ znacenjem stariji sam od njega.
(M4: 525-527)

4 Toga dana Ce neka lica blistava biti, u Gospodara svoga e gledati. (Kur’an, al-Qiyama,
22-23).

U svojim stihovima Mevlana podsjeca na poznatu predaju u kojoj
se Poslanik i njegov Ehl-i bejt usporeduju s Nuhovom ladom koja je
sredstvo spasenja za onoga ko se na nju ukrca. Mevlana smatra da i
pripadnici drugih religija, a u cilju spasenja i izbavljenja, imaju potrebu
za Poslanikovom uputom i Sefaatom.

Zato je Poslanik ovo izrekao, ja,
sam k'o lada u potopu Vremena.

Ja i ashabi smo k'o lada Nuhova,
ko god se ukrca pobjeda je njegova.

(M4: 538-539)

Ali u drugom svesku Mesnevije, Mevlana — ¢vrsto vjerujuci u Boziju
dobrotu — smatra da vjernicima u principu nece trebati zagovornistvo,
i kaze: “Na dan Prozivljenja dzehenemska vatra ¢e bjezati od vjernika,
i DZzehennem ¢e dodvoravajudi se moliti vjernika da se sto prije udalji
od njega jer Ce se bojati da vjernikovo svjetlo ne utrne njegovu vatru”
(15, str. 182).

Jer dzehennem vapi, vjernice brzo ti,

prolazi jer nur tvoj vatru moju ugasi.

Prolazi vjernice, nur tvoj ubija,
vatru moju kad sjajem zasija...

Dzehennem od vjernika bjezi onako,
kako dusom vjernik bjezi od njeq’ jako.
(M4: 2709-10, 2712)

Na temelju kazanog moze se zakljuciti kako Mevlana smatra
da ¢e vjernici muslimani koji ¢ine dobra djela biti spaseni, a ostali
sljedbenici Poslanika, alejhisselam, koji su grijesnici, za nadati se je da
¢e zagovornistvom Poslanika i oni biti spaseni. Takoder i sljedbenici
ostalih religija, oni koji vjeruju u Boga, Sudnji dan i vjerovjesnistvo
poslanika, Bozijom milos¢u i zagovornistvom svoga poslanika koji je
pod barjakom Poslanika Muhammeda, Ce biti spaseni. O tome potvrdu
imamo u Kur’anu ¢asnom:

One koji su vjerovali, pa i one koji su bili jevreji, krs¢ani i sabijci— one koji
su u Allaha i u onaj svijet vierovali i dobra djela Cinili — doista ceka nagrada
od Gospodara njihova; nicega se oni nece bojati i ni za ¢im nece tugovati!
(Al-Baqara: 62).

6. Poredenje Ibn Arebijeve i Mevlanine misli sa izbaviteljskim
pluralizmom Johna Hicka

Muslimanski gnostici kao $to su Ibn Arebi i Mevlana smatraju da
je Covjekova uputa i spas rezultat iskrenog uvjerenja i ¢injenja dobrih
i ispravnih djela. Covjekova dusa kroz dobra djela i ispravno uvjerenje
doseze odraz potpunosti $to je vodi u Boziju bliskost i zadovoljstvo, i
donosi joj izbavljenje, a nedoli¢na djela i neispravno uvjerenje oblikuju
odraz koji izaziva nesreéu i zabludjelost.

Osobe koje se krecu u pravcu dobra i upotpunjavanja sve svoje
unutarnje aktivnosti uskladuju sa svojom prirodnom pozicijom na koju
ih je obavezao Bog. Na taj nacin obavezujuéa osoba u sferi racionalnog
zivota ne osjeca nikakav pritisak, tegobu ni ogranicenje. Obratno, onaj
ko se krece u pravcu losega, prljavosti i devijacija on je izgubio svoju
prirodnu poziciju i unutrasnje potencijale.

Krs¢anska teologija objasnjenjem da je zbilja namijenjena iskljucivo
krs¢anstvu i da ostale religije ne slijede tu liniju, ne moze se susresti
s drugim religijama. U skladu s tim, upravo kao sto je Hick valjano
pojasnio, ovo pitanje odvodi krs¢ansku misao u jednom drugom prav-
cu i transformira je. Ukoliko krs¢anska teologija prihvata da je Bog
apsolutno Dobro i da je pritome krs¢anstvo jedini izvor spoznaje zbilje,
jasno je da ¢e zapasti u proturije¢nost. Naprama ove stoji teorija da neko
prihvata racionalisticku kritiku i okane se vjerovanja; ali ako zelii dalje
ostati vjernik, on mora vjerovati da posto nijedna religija nema potpuni
ekskluzivitet, kao rezultat toga sve velike svjetske religije predstavljaju
put izbaviteljstva. To je upravo koncept kojeg nudi John Hick.

Kao odgovor na ovo stajaliste treba kazati da Ibn Arebi i Mevlana,
generalno uzev, uputu motre kroz dva vida: stvaralacki i zakonodavni.
Pod stvaralackom uputom se podrazumijeva pokretanje strujanja dje-
lica i stvaralacka relacija prirode i ¢ovjeka, u sferi svojih zakonitosti. I
ovom uputom se potvrduje precizan poredak koji vlada nad one dvije
sfere (priroda i ¢ovjek). Ovakvo tumacenje upute potvrdeno je i u ne-
kim ajetima Kur’ana ¢asnog, kao u suri TaHa, kao odgovor poslanika

Musaa faraonu: Gospodar nas je onaj koji je svemu onom sto je stvorio dao
ono $to mu je potrebno, zatim ga, kako da se time koristi uputio. (TaHa: 50).
Zakonodavna uputa podrazumijeva Bozije naredbe koje ako covjek
slijedi moze postici vlastito zrenje i upotpunjenje. I na ovaj vid upute
ukazuje veliki broj kur’anskih ajeta, od kojih i naredni: Ova Knjiga, u
koju nema nikakve sumnje, uputa je svima onima koji se budu Allaha bojali.
(Al-Baqara: 2).

Uputa u ovom znacenju (zakonodavna uputa) se jos naziva i “pred-
stavljanje puta” i za razliku od stvaralacke upute koja obuhvata svu eg-
zistenciju i egzistencijalne oblike, namijenjena je samo covjeku. Bozije
zdanje temelji se na ovome, Covjek se posredstvom slanja vjerovjesnika
i spustanja Objave i instrumenata upute postavlja u sferu spoznaje i
polucivanja koristi, ali ga se ne prisiljava na prihvatanje upute i upot-
punjavanje: Reci: Allah ima potpun dokaz, i da On hoce, svima bi na Pravi
put ukazao!’ (An’am: 149). Bog na razne nacine ¢ovjeku iskazuje ljubav
i dokaz, ali nikada nikoga ne primorava na dobro i upotpunjavanje, jer
se ¢ovjekova covjecnost ostvaruje slobodnom voljom, a ne prisilom.

Ibn Arebi kada objasnjava razliku izmedu stvaralacke i zakonodavne
kategorije, pozivajuci se na neka svojstva egzistencije isti¢e da oponi-
ranje obavezujucoj kategoriji moze izazvati nesrecu. On to objasnjava
ovako, da Bog nije samo Uputitelj nego i Onaj koji ostavlja u zabludi. U
posebnim sluc¢ajevima moguce je da Bozija zabluda nadvlada Njegovu
uputu i to vodi u grijeh na ovome svijetu i u nesre¢u na Ahiretu. To da
li se covjek nalazi pod djelovanjem imena “Uputitelj” ili pod djelova-
njem imena “Onaj koji ostavlja u zabludi” vraca se na prirodu same
egzistencije (9, str. 223).

Ibn ArebiiMevlana vjeruju, na temelju kur’anskih naucavanja koji-
ma su, s kraja na kraj, prozeta njihova djela da religija predstavlja jednu
zbilju koja se ocitovala u formi razlicitih vjerozakona i da sve religije i
Boziji vjerozakoni sadrze zbilje koje, uprkos razlikama u stupnjevanju,
posjeduju vjerodostojnost i valjanost. Na tragu toga, sljedbenici ovih
religija kre¢u se stazom spasa i izbavljenja. Jer, ako su religijske zbilje, u
njihovom uopéenom znacenju, o¢itovanje Bozijeg vjerozakona, onda je
posvema jasno da prihvatanje pluraliteta, vjerodostojnosti i valjanosti
razlicitih religija (koje posjeduju razlicite religijske zbilje ali jednake)
nuzno podrazumijeva i pluralnost religijskog spasenjaiizbavljenjaida
ono nije iskljucivo za odredenu religiju.

U svakom slucaju, uzimajudi u obzir razlicitost religija i mnostve-
nost njihovih stepenovanih zbilja, nedvosmisleno je da postoji izravna
povezanost izmedu religijskih zbilja religija i njihovog stupnja spasenja
iizbavljenja. U onoj mjeri u kojoj se u religijskoj zbilji javlja potpunije
ocitovanje sustine, i spasenje i izbavljenje koje nudi ta religija ¢e biti
potpunije, i veca je mogucénost za covjeka da dosegne apsolutnu spo-
znaju egzistencije posredstvom ove religije. Na temelju ovog tumacenja,
spasenje i izbavljenje su posljedica Bozije milosti i dobrote koja se
javlja kao plod stjecanja sustinskih spoznaja i djelovanja u skladu s
vjerozakonom.

S perzijskog prevela: Mubina Moker

The Critical Analysis of the Liberating Religious Pluralism
in the Gnostic Worldview of Ibn Arabi and Mevlana®

Abstract:

The theory of religious pluralism represents a new approach within the
sphere of religious research, and even if during the time of Ibn Arabi
and Mevlana there was word of this topic, it was not entitled as religious
pluralism. Despite that, the advocates of the religious pluralism, especially
John Hick, considered that the Islamic Gnostics like Ibn Arabi and
Mevlana shared views similar to theirs, and thereby they called upon
particular accounts of these Gnostics. John Hick believes that various
religions, even those which offer differing answers and reactions to
divine reality, all can be the source of redemption, completing the nefs
and the deliverance of the followers. By carefully analysing Ibn Arabi
and Mevlana’s thought, it becomes clear that the positions of these two
Muslim Gnostics who, conditionally speaking, deal with the topic of
pluralism, within their fundament differ with religious pluralism that
Hick speaks of, because they consider that, in fact, there is only one
delivering religion which in itself encompasses all realities, as well as all
the possible roads to human deliverance. That is precisely the Islamic
religion which defines itself as “surrendering to God”. Whereas, others
believe that other religions contain the reality and in regards to the degree
of the contained reality those religions can bring their followers to the
salvation and redemption. However, if the followers of other religions
would gain the knowledge of the Islamic tradition and adhered to it, they
would achieve higher degrees than redemption.

Keywords: Salvation, Deliverance, Religious Pluralism, John Hick, Ibn
Arabi, Mevlana.

